
Abstract: This article systematizes and 

analyzes the issues of rational use and 

protection of groundwater in arid regions of 

Uzbekistan. 

Аннотация: В данной статье 

систематизированы и проанализированы 

вопросы рационального использования и 

охраны подземных вод в засушливых 

районах Узбекистана. 

KIRISH 

O‘zbekiston hududi yer usti suv zahiralari bilan birgalikda juda katta yer osti suv 

zahiralariga ham ega. Iqlimning juda quruq bo’lganligi sababli oqar suvlar bilan bir qatorda yer 

osti suvlaridan ham aholini ichimlik suvi bilan ta’minlashda, qishloq xo’jalik yerlari va chorva 

mollarini sug’orishda juda keng ko’lamda foydalaniladi. Yer osti suvlarining paydo bo’lish 

genezesi haqida turlari davrlarida olimlar turlicha fikr mulohazalar va farazlar, gipotezalar bayon 

qiliganlar. Hozirgi vaqtda ilmiy nuqtai nazardan asoslangan va shu tufayli mutaxassislar 

tomonidan qabul qilingan nazariyalar quyidagilardan iborat:  

- E.Zyussning yuvinil nazariyasi; 

- A.F.Lebedevning kondensatsion nazariyasi; 

- infiltartsion (sizib o’tish) nazariyasi; 

- relikt yer osti suvlari nazariyasi. 

ASOSIY QISM 

O‘zbekiston va unga tutash hududlarda N.N.Kenesarin va A.N.Sultanho’jayevlar bir necha 

artezian havzalari borligini aniqlagan. Masalan Sirdaryo artezian havzasi: bu havza o’z navbatida 

yana bir qancha mayda havzalarda, Farg’ona, Toshkent, Chimkent, Qizilqum, Orol atrofi kabi 

havzalarga bo’linadi. Yer osti suvlari tarkibida erigan tuzlar miqdoriga qarab uch guruhga 

bo’linadi: 

- chuchuk suvlar (1 litrda 1 grammgacha erigan tuzlar); 

- sho’r suvlar (1 litrda 1 grammdan 50 garmmgacha erigan tuzlar); 

- o’ta sho’r suvlar ( 1 litrda 50 grammdan ko’p erigan tuzlar). 

Ko’pgina yer osti suvlarining tarkibida inson sog’lig’i uchun foydali ba’zi tuzlar, gazlar va 

organik birikmalar ham uchraydi. Bunday suvlar shifobaxsh mineral suvlardir. Masalan, vodorod 

sulfidli, yod bromli, radonli va boshqa xil suvlar shifobaxsh xususiyatga ega. Yer osti suv 

manbalari asosida Farg’ona vodiysida-Chimyon, Polvontosh, Janubiy Olamushuk, Chortoq, 

Surxondaryoda-Jayrontepa kabi mineral suvli shifoxonalar bunyod etilgan. 

Yer osti suvlaridan rejali va oqilona foydalanish borasida O’zbekiston Respublikasi 

Prezidentining 2017 yil 4 maydagi “2017-2021 yillarda yer osti suv zahiralaridan oqilona 

foydalanishni nazorat qilish va hisobga olishni tartibga solish chora-tadbirlari to’g’risida”gi PQ-

2954-son qarori qabul qilindi.  

Darhaqiqat, hozirgi kunda O‘zbekistonning arid mintaqali hududlardagi 69 ta shahar, 335 

ta posyolka va 2902 ta qishloq aholi punktlari aholining ehtiyojlari yer osti suvlari zahiralari 

hisobiga qondirilmoqda. Shu bilan birga oxirgi 40-50 yilda sanoat va qishloq xo’jaligining jadal 

rivojlanishi chuchuk yer osti suvlari holatiga salbiy ta’sir ko’rsatadi, bu o’z navbatida suv olish 

inshoatlarining ruxsatsiz qurilishi va suvni nazoratsiz oish oqibatida konlardagi zahiralarning 35 

% ga qisqarishiga hamda ayrim manbalarda suv zahiralarining tugashiga olib keldi. Yer osti 

suvlari monitoringining 1465 kuzatuv punktidan suv manbalarining ifloslanishi, yer osti suv 

zahiralarining kamayishiga va aholi punktlari hududlarida yer osti suvlari sathining ko’tarilishiga 

olib kelayotgan salbiy omillar mavjud. Bu esa yaqin o’n yillar mobaynida chuchuk yer osti 

suvlari mavjud resurslarning yarmidan ko’pi tiklab bo’lmas tarzda yo’qotishning real xavfi 

mavjudligini yaqqol ko’rsatadi. 

XULOSA 

Yuqoridagi ma’lumotlardan shunday xulosa qilish mumkin. Kelgusida, O‘zbekistonning 

arid hududli mintaqalarida yer osti suvlarini nazorat qilish, foydalanishni nazorat qilish va 

ulardan oqilona foydalanishni hisobga olishning samarali usullari mexanizmini joriy etish, yer 

osti chuchuk suvlari zahiralarini ko’paytirish bo’yicha gidrogeologik ishlar samaradorligini 

oshirish, maxsus quduqlarni ko’paytirish va ularda zamonaviy avtomatlashtirilgan tizimlar 

o’rnatish, drenaj quduqlar sonini oshirish, kollektorlar samaradorligini oshirish talab etiladi. Bu 

ishlar amalga oshsa aholi yashash joylarida shahar va qishloqlarda insonlarni yashash sharoitini 

sifat jihatdan yaxshilash va yer osti suvlari holati ustidan monitoring olib borish imkoniyatini 

beradi. 

